
ᑎᓯᐱᕆ 16, 2021   ᔭᓗᓇᐃᕝ, ᓄᓇᑦᑎᐊᕗᑦ    ᑲᓇᑕᒥᑦ ᐃᒪᕐᓂᒃ ᒥᐊᓂᖅᓯᔨᒃᑯᑦ 

ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᖄᖏᐅᑎᓯᒪᓕᖅᑐᑦ ᕿᑎᐊᓂ−ᐅᑭᐅᑉ 2021 ᐅᑭᐅᖅᑕᖅᑐᒥ ᐊᐅᓚᑕᐅᔪᑦ ᐅᑭᐅᒥ, ᐊᐅᓚᔪᑦ 
ᐅᑭᐅᑕᒫᑦ ᔪᓂᒥ ᐅᒃᑐᐱᐅᕆᒧᑦ ᐊᒻᒪᓗ ᓇᓗᓇᐃᔭᐃᔪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᐊᑲᐅᓈᖅᑐᒃᑯᑦ ᐊᐅᓚᓂᖅ ᐅᒥᐊᕐᔪᐊᓄᑦ 
ᑲᓇᑕᐅᑉ ᐅᑭᐅᖅᑕᖅᑐᖏᑦ ᐃᒪᖏᓐᓂ.  

ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᑕᐃᒪᐅᔪᑦ ᑲᓇᑕᐅᑉ ᐅᑭᐅᖅᑕᖅᑐᒥᖏᓐᓂ ᐱᔾᔪᑎᖃᖅᑐᑦ ᐊᐅᔭᒃᑯᑦ ᐱᖁᑎᓂᑦ ᐅᒥᐊᕐᔪᐊᓕᕆᓂᖅ 
ᓄᓇᓕᓐᓄᑦ ᑲᓇᑕᐅᑉ ᐅᑭᐅᖅᑕᖅᑐᖏᓐᓄᑦ, ᐊᒻᒪᓗ ᐱᔨᑦᑎᕋᐅᑎᓄᑦ, ᐃᓚᒋᓗᒋᑦ ᕿᓂᖅᑎᑦ, ᐃᑲᔪᖅᑐᒋᑦ ᓱᓇᒃᑯᑖᓂᒃ 
ᖃᐅᔨᓴᕐᓂᕐᒧᑦ, ᑕᕆᐅᒥ ᑐᓴᐅᒪᖃᑦᑕᐅᑎᓂᖅ ᐊᒻᒪᓗ ᐃᖏᕐᕋᔪᓄᑦ ᐱᔨᑦᑎᕋᖅᑎᑦ, ᐃᑲᔪᖅᑎᑦ ᐃᖏᕐᕋᓂᕐᒧᑦ, ᐊᒻᒪᓗ ᑕᕆᐅᒥ 
ᐊᕙᑎᓕᕆᓂᕐᒧᑦ ᑭᐅᑎᑦᑎᔨᑦ.  
 
ᐊᕐᕕᓂᓕᑦ ᒪᕐᕉᒃ ᐅᒥᐊᕐᔪᐊᑦ ᐃᖏᕐᕋᔪᑦ ᐅᑭᐅᖅᑕᖅᑐᒥ ᐃᑲᔪᕐᓂᐊᕐᓗᒋᑦ ᐅᑭᐅᖅᑕᖅᑐᒥ ᓄᓇᓕᓐᓄᑦ ᐊᒻᒪᓗ ᐊᐅᓚᓂᕐᒧᑦ ᐊᒻᒪᓗ 
ᐱᓕᕆᐊᒃᓴᓄᑦ ᐱᔨᑦᑎᕋᕐᓂᖅ ᐅᑭᐅᒥ. ᐃᖏᕐᕋᓂᖅ ᐅᑭᐅᖅᑕᖅᑐᒥ ᓄᓇᓕᒥ ᒐᕙᒪᒃᑯᑦ ᐱᔨᑦᑎᕋᖅᑎᑦ ᔮᓐ ᒍᑦᕕᐅᓪ, ᐊᐅᓪᓚᓚᐅᖅᑐᖅ 
ᑖᑦᒫᑦ, ᓄᕙ ᔅᑰᓴ ᔪᓂ 30, 2021, ᐃᓚᒋᔭᐅᓚᐅᖅᑐᖅ ᓴᖅᑭᑎᑕᐅᔪᑦ. ᐱᔨᑦᑎᕋᖅᑐᑦ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᓄᕕᐱᕆ 
2020−ᖑᑎᓪᓗᒍ, ᓄᓇᓕᒥ ᒐᕙᒪᒃᑯᑦ ᐱᔨᑦᑎᕋᖅᑎᑦ ᔮᓐ ᒍᑦᕕᐅᓪ ᐊᐃᑉᐸᕆᔭᐅᔪᖅ ᐱᖓᓱᓂᑦ ᐊᖏᓄᐊᙱᑦᑐᖅ ᓯᑯᓯᐅᑎ 
ᐊᑐᖅᑕᐅᔪᑦ ᓯᒡᔭᐸᓯᒥ ᐅᓇᑕᖅᑐᒃᓴᓄᑦ 2018−ᖑᑎᓪᓗᒍ ᐃᓚᒋᔭᐅᓂᐊᖅᑐᓂ, ᒪᓕᓪᓗᒋᑦ ᑲᔪᓯᓂᕐᒧᑦ ᐱᓕᕆᐊᒃᓴᓄᑦ. 

ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᓯᑯᓯᐅᑎ ᐃᑲᔪᖅᑐᑦ ᐊᐅᓚᓂᕐᒧᑦ ᐊᒻᒪᓗ ᐱᓕᕆᐊᒃᓴᓄᑦ ᐱᔾᔪᑎᒋᔭᐅᔪᓄᑦ, ᐃᓚᒋᓗᒋᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᑲᔪᕐᓂᖅ ᐅᒥᐊᕐᔪᐊᓄᑦ ᓯᑯᒃᑯᑦ−ᐃᒪᒥ, ᑲᒪᓪᓗᑎᒃ ᐃᒪᒥ ᓄᓇᙳᐊᓕᕆᓂᕐᒧᑦ ᖃᐅᔨᓴᕐᓂᖅ, ᑲᔪᓯᑎᑦᑎᓂᖅ 
ᐃᖏᕐᕋᔪᓄᑦ ᐃᑲᔪᕐᓂᖅ, ᐊᒻᒪᓗ ᐃᑲᔪᖅᑐᒋᑦ ᐅᑭᐅᖅᑕᖅᑐᒥ ᓱᓇᒃᑯᑖᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᐃᑦ ᐃᓚᒋᐊᖅᑐᒋᑦ ᕿᓂᖅᑎᑦ 
ᐱᓕᕆᐊᒃᓴᖏᓐᓄᑦ. 

ᑕᕆᐅᒥ ᑐᓴᐅᒪᖃᑦᑕᐅᑎᓂᖅ ᐊᒻᒪᓗ ᐃᖏᕐᕋᔪᑦ ᐃᒪᒥ ᐱᔨᑦᑎᕋᐅᑎᒃᑯᑦ (MCTS) ᐃᖃᓗᓐᓂ ᒪᑐᐃᓚᐅᖅᑐᖅ ᒪᐃ 25, 2021. 
ᒫᓐᓇᐅᔪᖅ ᐅᒡᒍᓯ 30, ᐃᖏᕐᕋᔪᑦ ᐃᒪᒥ ᐱᔨᑦᑎᕋᐅᑎᒃᑯᑦ (MCTS) ᐃᖃᓗᓐᓂ ᐃᑲᔪᖅᓯᒪᔪᒃ 57 ᐅᒥᐊᕐᔪᐊᓂᑦ, ᑲᑎᓪᓗᒋᑦ 226 
ᐃᖏᕐᕋᔪᓂᒃ ᐅᑭᐅᖅᑕᖅᑐᒥ ᑲᓇᑕᐅᑉ ᐅᒥᐊᕐᔪᐊᓕᕆᓂᕐᒧᑦ ᐊᖅᑐᖅᑕᐅᔪᓄᑦ ᐊᖅᑯᑎᓕᕆᓂᕐᒧᑦ ᐱᔨᑦᑎᕋᖅᑎᒃᑯᑦ (NORDREG). 
ᑖᒃᑯᐊ ᐅᒥᐊᕐᔪᐊᑦ ᐃᓚᖃᖅᑐᑦ ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᐅᒥᐊᖏᑦ, ᐱᖁᑎᓂᒃ ᐅᓯᔪᑦ, ᐅᖅᓱᐊᓗᒧᑦ ᐅᒥᐊᕐᔪᐊᖅ, ᐊᒻᒪᓗ 
ᐅᓯᓯᐅᑎᑦ ᐱᖁᑎᓄᑦ ᐅᒥᐊᕐᔪᐊᑦ. ᒪᑐᐃᖓᓂᐊᖅᑐᑦ ᑎᑭᓪᓗᒍ ᑎᓯᐱᕆ 20, 2021, ᑕᐃᒪᐅᑎᓪᓗᒋᑦ ᐅᑭᐅᖅᑕᖅᑐᒥ ᑲᓇᑕᒥ 
ᐅᒥᐊᔪᐊᓕᕆᓂᕐᒧᑦ ᐊᑐᖅᑕᐅᔪᓄᑦ ᐊᖅᑯᑎᓕᕆᓂᕐᒧᑦ ᐱᔨᑦᑎᕋᖅᑎᑦ (NORDREG) ᐱᔨᑦᑎᕋᖅᑎᑕᐅᔪᑦ MCTS−ᑯᓐᓂᑦ ᓕ 
ᐃᔅᑲᒥᓐ, ᑯᐱᒃᒥᑦ ᑎᑭᓪᓗᒍ 2022 ᐅᑭᐅᖅᑕᖅᑐᒥ ᐊᐅᔭᐅᖓᓄᑦ ᒪᑐᐃᒃᑲᓐᓂᓕᖅᐸᑦ. 

ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᐊᓐᓇᐃᓂᕐᒧᑦ ᐅᒥᐊᕐᔪᐊᖅ (IRB) ᖃᖏᒥ ᓴᓇᕝᕕᒃ ᑲᖏᖅᖠᓂᖅ, ᓄᓇᕗᑦ ᒪᑐᐃᓚᐅᖅᑐᖅ ᔪᓂ 23, 
2021 ᐱᔨᑦᑎᕋᕐᓂᐊᕐᓗᓂ ᕿᓂᖅᑎᓄᑦ ᐱᔨᑦᑎᕋᕐᓂᕐᒧᑦ ᐊᐅᔭᖑᓂᐊᖅᑎᓪᓗᒍ. ᒫᓐᓇᐅᔪᖅ, IRB ᑲᖏᒥ ᐃᖅᑲᓇᐃᔭᖅᑎᑦ ᐃᑲᔪᖅᓯᒪᔪᑦ 
ᐱᖓᓱᒥᒃ ᐸᖅᓴᐃᓂᕐᒧᑦ ᐱᕋᔭᒃᑐᓂᒃ ᐊᒻᒪᓗ ᐱᓕᒻᒪᒃᓴᐃᓪᓗᑎᒃ ᑎᓴᒪᓂᒃ ᐃᓕᑎᑕᐅᓂᕐᒧᑦ ᐱᓕᕆᐊᒃᓴᓂᑦ. 

ᐃᓚᒋᐊᖅᑐᒍ ᕿᓂᖅᑎᑦ, ᑕᒪᕐᒥᒃ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᓯᑯᓯᐅᑎᑦ ᐱᔨᑦᑎᕋᖅᑐᖅ ᐅᑭᐅᖅᑕᖅᑐᒥ ᐸᕐᓇᒃᓯᒪᔪᑦ ᐊᒻᒪᓗ ᑕᐃᒪᐅᔪᑦ 
ᑐᐊᕕᕐᓇᖅᑐᓄᑦ ᐊᑲᐅᙱᓕᐅᕈᑕᐅᔪᓄᑦ ᐆᑦᑑᑎᒋᓗᒍ ᑕᕆᐅᒥ ᓴᓗᒪᙱᑦᑐᓕᕆᓂᕐᒧᑦ ᓴᖅᑭᑦᑐᓂᒃ. ᐸᕐᓇᒃᓯᒪᓂᖅ ᐊᒻᒪᓗ 
ᐸᕐᓇᒃᓯᒪᓗᑎᒃ ᐱᓕᕆᐊᒃᓴᓄᑦ ᐆᑦᑑᑎᒋᓗᒍ ᓴᖅᑭᑐᐃᓐᓇᕆᐊᖃᖅᑐᓂᒃ ᐸᕐᓇᒃᓯᒪᓂᖅ, ᐱᓕᕆᕝᕕᒻᒥ ᐃᓕᑎᑕᐅᓂᖅ ᐊᒻᒪᓗ 
ᐱᓕᒻᒪᒃᓴᕐᓂᖅ, ᐊᒻᒪᓗ ᑲᑐᔾᔨᖃᑎᒌᓐᓂᕐᒧᑦ ᐃᑲᔪᖅᑎᑦ ᑲᔪᓯᔪᑦ ᐅᑭᐅᖑᑎᓪᓗᒍ. ᖃᓂᑦᑐᒃᑯᑦ ᐃᑲᔪᖅᑎᒌᓐᓂᕐᒧᑦ ᓄᓇᓕᒥ ᐃᑲᔪᖅᑎᑦ 
ᐱᒻᒪᕆᐅᔪᑦ ᐱᐊᓂᑦᑎᐊᕐᓂᐊᕐᓗᒋᑦ ᐊᕙᑎᓕᕆᓂᕐᒧᑦ ᑭᐅᓂᕐᒧᑦ, ᓄᓇᓕᒥ ᖃᐅᔨᒪᔨᒋᓗᒋᑦ ᓇᔪᕐᕕᒋᔭᐅᔪᒥ ᐱᒻᒪᕆᐅᔪᑦ.   

ᐃᓚᒋᓗᒋᑦ ᐃᖅᑲᓇᐃᔭᕐᓂᖅ ᐃᑲᔪᕐᓗᒋᑦ ᐃᒪᒥ ᓄᓇᙳᐊᓕᕆᓂᕐᒧᑦ ᐱᔨᑦᑎᕋᖅᑎᑦ (CHS), ᑕᓪᓕᒪᑦ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ 
ᐅᒥᐊᕐᔪᐊᖏᑦ ᐱᔪᒪᓂᖃᑦᑎᐊᖅᑐᑦ ᐃᒪᐅᑉ ᓇᑎᐊᓂ ᓄᓇᙳᐊᓕᕆᓂᕐᒧᑦ ᐱᓕᕆᐊᒃᓴᓄᑦ. ᐊᑐᖅᑐᒋᑦ ᒫᓐᓇᐅᔪᖅ−ᓴᓇᙳᐊᕐᓂᕐᒧᑦ 



ᐊᖏᔪᒃᑯᑦ−ᐊᖅᑐᖅᑕᐅᔪᑦ ᐋᖅᑭᒃᓯᒪᔪᑦ, ᐃᒪᒥ ᓄᓇᙳᐊᓕᕆᓂᕐᒧᑦ ᐱᕚᓪᓕᖅᓯᒪᔪᑦ ᐊᒥᓱᒃᑲᓐᓂᕐᓂᒃ ᐃᒪᐅᑉ ᓇᑎᐊᓂ ᖃᐅᔨᓴᕐᓂᖅ 
ᐅᑭᐅᖅᑕᖅᑐᒥ. ᐃᑎᓂᖓᓄᑦ ᑎᑎᕋᖅᓯᒪᔪᑦ ᑎᑎᕋᖅᑕᐅᔪᑦ ᐃᑲᔪᕐᓂᐊᖅᑐᑦ ᐱᕚᓪᓕᕆᐊᕐᓗᒋᑦ ᐃᖏᕐᕋᓂᕐᒧᑦ ᑎᑎᕋᖅᓯᒪᔪᓂᒃ ᐊᒻᒪᓗ 
ᐱᖁᑎᓄᑦ, ᐱᓗᐊᖅᑐᒋᑦ ᐊᐅᓚᑎᑦᑎᓂᖅ ᐊᑦᑕᕐᓇᖅᑕᐃᓕᒪᓂᕐᒧᑦ ᐅᑭᐅᖅᑕᖅᑐᒥ ᐃᒪᖏᓐᓂ. ᒫᓐᓇᐅᔪᖅ ᑎᑭᓪᓗᒍ ᐅᒡᒍᓯ 30, 
2021, CHS ᖃᐅᔨᓴᖅᓯᒪᔪᑦ 10,250 ᑭᓚᒦᑕᓂᒃ ᐅᑭᐅᖅᑕᖅᑐᒥ. 

ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᐱᔨᑦᑎᕋᖃᑕᐅᔪᑦ ᐊᐅᔭᒃᑯᑦ ᐃᑲᔪᕐᓂᖅ ᐃᖏᕐᕋᔪᓄᑦ ᐱᔨᑦᑎᕋᕐᓂᖅ ᑲᓇᑕᐅᑉ 
ᐅᑭᐅᖅᑕᖅᑐᓕᒫᖏᓐᓂ, ᐃᓚᒋᓗᒍ ᒪᑭᓐᓯ ᑰᖓ ᐊᒻᒪᓗ ᒍᕆᑦ ᔅᓖᕝ ᑕᓯᖓ, ᓄᓇᑦᑎᐊᒥ. ᑖᒃᑯᐊ ᐱᔨᑦᑎᕋᖅᑕᐅᔪᑦ ᐱᒻᒪᕆᐅᔪᑦ 
ᓂᐅᕕᐊᒃᓴᓕᕆᓂᕐᒧᑦ ᐅᒥᐊᕐᔪᐊᓕᕆᓂᕐᒧᑦ ᐊᑐᖅᑕᐅᔪᑦ ᐊᖅᑯᑎᖏᓐᓄᑦ ᐃᖏᕐᕋᔪᑦ ᑰᒃᑯᑦ ᐊᐅᔭᐅᑎᓪᓗᒍ. ᑕᒪᒃᑭᒃ CCGS ᑐᒥᑦ 
ᐊᒻᒪᓗ CCGS ᐃᑲᓗ ᐊᐅᓚᔪᑦ ᔪᓂᒥᑦ ᐅᒃᑐᐱᕆᒧᑦ ᓄᓇᑦᑎᐊᒥ (NWT).  

ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᑲᔪᓯᔪᑦ ᖃᐅᔨᓴᕐᓂᖅ ᓄᕙᖕᓇᒡᔪᐊᖅ-19 ᐋᓐᓂᐊᕐᓇᖅᑐᒧᑦ. ᑕᒪᓐᓇ ᐃᓚᖃᖅᑐᖅ 
ᐃᖅᑲᓇᐃᔭᖃᑎᒋᓗᒋᑦ ᐃᓄᐃᑦ, ᓄᓇᖃᖅᑳᖅᓯᒪᔪᑦ ᐊᒻᒪᓗ ᐊᓪᓚᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᒐᕙᒪᑦ, ᓄᓇᓕᖃᖅᑐᑦ ᐊᒻᒪᓗ 
ᐊᕕᒃᓯᒪᔪᑦ ᓄᓇᓕᑦ ᒐᕙᒪᖏᑦ, ᐅᑭᐅᖅᑕᖅᑐᒥ ᓄᓇᓕᖃᖅᑐᑦ, ᓴᓇᕝᕕᑦ, ᐊᒻᒪᓗ ᐊᓯᖏᑦ ᐃᑲᔪᖅᑎᒌᒃᑐᑦ ᐃᓱᒪᒃᓴᖅᓯᐅᕐᓂᕐᒧᑦ, 
ᒪᓕᓪᓗᒋᑦ ᑭᒃᑯᑐᐃᓐᓇᓄᑦ ᐋᓐᓂᐊᖅᑐᓕᕆᔨᒃᑯᓐᓂᑦ.  ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᐊᔾᔨᒌᙱᑦᑐᑦ ᐱᔨᑦᑎᕋᐅᑎᑦ ᑲᔪᓯᑎᑕᐅᔪᑦ 
ᐊᑲᐅᓈᖅᑐᒃᑯᑦ ᐊᐅᓚᓂᕐᒧᑦ ᑕᐃᒪᖓᑦ ᐱᒋᐊᖅᑐᒍ ᓄᕙᒡᔪᐊᕐᓂᕐᒧᑦ ᐋᓐᓂᐊᕐᓇᖅ. ᑲᓇᑕᒥ ᒪᓕᒐᒃᓴᖅ ᐊᐅᓚᓂᕐᒧᑦ 
ᒪᓕᒃᑕᐅᔭᕆᐊᖃᖅᑐᑦ ᐊᑐᐃᓐᓇᐅᔪᑦ, ᐃᓚᒋᓗᒋᑦ ᖃᐅᔨᓴᕐᓂᖅ ᑕᒪᒃᑭᓐᓄᑦ ᐃᖅᑲᓇᐃᔭᖅᑎᑦ ᓯᑯᓯᐅᑎᓄᑦ ᐊᒥᐊᕐᔪᐊᑦ 
ᐅᑭᐅᖅᑕᖅᑐᒥ, ᐊᒻᒪᓗ ᓴᓗᒻᒪᒃᓴᐃᒋᐊᒃᑲᓐᓂᖅᑐᑎᑎᒃ ᐊᑐᖅᑕᐅᔪᓄᑦ ᐅᒥᐊᕐᔪᐊᓕᒫᓄᑦ.  
 
ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᓇᐃᔭᖅᑎᑦ ᐊᒻᒪᓗ ᑕᕆᐅᓕᕆᔨᒃᑯᑦ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ 
ᓯᕗᓪᓕᐅᑎᑕᐅᓯᒪᔪᑦ.   
 
ᐱᔾᔪᑎᒋᓗᒍ ᓄᕙᖕᓇᒡᔪᐊᖅ ᐋᓐᓂᐊᕐᓇᖅ, ᓯᒡᔭᐸᓯᒥ ᑲᓇᑕᒥ ᐅᓇᑕᖅᑐᒃᓴᐃᑦ ᐃᖅᑲᓇᐃᔭᖅᑎᑦ, ᓄᓇᓕᒧᑦ ᐅᐸᓐᓂᖅ, ᒪᑐᐃᖓᔪᑦ 
ᑕᑯᒐᓐᓈᖅᑎᑦᑎᓂᕐᒧᑦ, ᐊᒻᒪᓗ ᕿᒥᕐᕈᐊᕐᓂᕐᒧᑦ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᐅᒥᐊᕐᔪᐊᖏᑦ ᓄᖅᑲᖅᑎᑕᐅᓯᒪᔪᑦ ᑖᔅᓱᒪ ᐅᑭᐅᖓᓂ 
ᐱᔾᔪᑎᒋᓂᐊᕐᓗᒋᑦ ᑭᒡᓕᖃᖅᑎᑦᑎᓂᕐᒧᑦ ᓄᓇᓕᓄᑦ ᑭᓯᐊᓂ ᐱᓪᓚᕆᐊᖃᖅᑎᓪᓗᒋᑦ, ᐆᑦᑑᑎᒋᓗᒍ ᐋᓐᓂᐊᖅᑐᓕᕆᓂᕐᒧᑦ 
ᑐᐊᕕᕐᓇᖅᑐᓄᑦ. 

 ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ ᐊᐅᔭᒥ ᐊᐅᓚᔪᖅ ᓄᕕᐱᕆᒧᑦ ᑎᑭᓪᓗᒍ; ᑭᓯᐊᓂ, ᐊᐅᓚᓂᕐᒧᑦ ᐱᔨᑦᑎᕋᐅᑎᑦ ᐸᕐᓇᐅᑎᑦ 
ᐱᔾᔪᑎᖃᑐᐃᓐᓇᕆᐊᖃᖅᑐᑦ ᐊᓯᙳᖅᑐᓄᑦ ᓯᑯᒧᑦ ᐊᒻᒪᓗ/ᐅᕝᕙᓘᓐᓃᑦ ᓯᓚᒧᑦ, ᐊᓯᙳᖅᑐᑦ ᓴᓇᕝᕕᒧᑦ ᐅᒥᐊᕐᔪᐊᓕᕆᓂᕐᒧᑦ 
ᖃᓄᐃᓐᓂᖏᓐᓄᑦ, ᐅᕝᕙᓘᓐᓃᑦ ᐊᓯᖏᑦ ᐊᑲᐅᙱᓕᐅᕈᑕᐅᔪᓄᑦ ᐊᑐᖅᑕᐅᔪᓄᑦ. ᓯᓚ ᐊᓯᙳᕐᓂᖓ ᓴᖅᑭᑐᐃᓐᓇᕆᐊᖃᖅᑐᑦ 
ᖃᖓᑐᐃᓐᓇᖅ, ᐱᓗᐊᖅᑐᒍ ᐅᑭᐅᖅᑕᖅᑐᒥ.  
 

ᐅᖃᐅᓯᕆᔭᐅᔪᑦ 

“ᐅᑭᐅᖅᑕᖅᑐᒥ ᐊᐅᓚᔪᑦ ᐊᐅᔭᖓᓂ ᐊᑐᐃᓐᓇᐅᔪᑦ ᐱᒻᒪᕆᐅᔪᒃᑯᑦ ᐸᕐᓇᓐᓂᖅ ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ, ᐃᓄᐃᑦ, 
ᓄᓇᖃᖅᑳᖅᓯᒪᔪᑦ, ᐊᒻᒪᓗ ᐊᓪᓚᐃᑦ ᒐᕙᒪᒃᑯᑦ ᐊᒻᒪᓗ ᑲᑐᔾᔨᖃᑎᒌᖑᔪᓄᑦ, ᓄᓇᓕᖃᖅᑐᑦ ᒐᕙᒪᒃᑯᑦ, ᓴᓇᕝᕕᒃ ᐊᒻᒪᓗ ᐅᑭᐅᖅᑕᖅᑐᒥ 
ᐃᑲᔪᑎᒌᖑᔪᓄᑦ. ᑕᒪᒃᑭᑦ ᐊᕐᕕᓂᓖᑦ ᐱᖓᓱᓪᓗ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᓯᑯᓯᐅᑎᑦ ᐊᑐᖅᑕᐅᔪᑦ, ᑲᓇᑕᒥᐅᑕᐃᑦ ᐊᒻᒪᓗ 
ᐅᑭᐅᖅᑕᖅᑐᒥᐅᑕᐃᑦ ᐊᔾᔨᒌᑲᓴᒃᑐᑦ ᓇᓗᓇᐃᔭᐃᔪᓐᓇᖅᑐᑦ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᐊᔪᙱᔾᔪᑎᖃᖅᑐᑦ ᑲᒪᔨᓂᒃ ᐊᒻᒪᓗ 
ᐃᖅᑲᓇᐃᔭᖅᑎᓂᑦ ᐱᖁᑎᖃᑦᑎᐊᖅᑐᑦ ᐊᒻᒪᓗ ᑲᔪᓯᓂᐊᕐᓗᑎᒃ ᐊᑐᐃᓐᓇᐅᔭᕆᐊᖃᖅᑐᓄᑦ ᐱᔨᑦᑎᕋᐅᑎᓄᑦ, ᑕᐃᒪᐃᑎᓪᓗᒍ 
ᐋᖅᑭᒃᓯᒋᐊᖅᓯᒪᓂᖅ ᓄᑖᓄᑦ ᐊᐅᓚᔭᐅᔪᓄᑦ ᐊᑐᖅᑕᐅᔪᓄᑦ ᒪᓕᓪᓗᒍ ᓄᕙᖕᓇᒡᔪᐊᖅ−19 ᐋᓐᓂᐊᕐᓇᖅ.” 

ᐅᐱᓐᓇᖅᑐᖅ ᐳᓇᑎᑦ ᔪᐊᑕᓐ, ᒥᓂᔅᑕ ᐃᖃᓗᓕᕆᔨᒃᑯᑦ, ᑕᕆᐅᖅ ᐊᒻᒪᓗ ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᔅᓴᐃᑦ 

 

“ᐊᖏᖅᓯᒪᑦᑎᐊᖅᑐᑦ, ᐱᓕᕆᓯᒪᓪᓚᕆᑦᑐᑦ ᐃᖅᑲᓇᐃᔭᖅᑏᑦ ᐊᔅᓱᕈᖅᑐᒻᒪᕆᐅᕗᑦ ᐱᔨᑦᓯᖅᑐᑎᒃ ᓲᕐᓗ ᕿᓂᖅᑎᓂᒃ ᐊᒻᒪ ᓯᑯᓯᐅᖅᑐᓂᒃ 

ᐅᑭᐅᖅᑕᖅᑐᒥ ᓄᓇᓕᓐᓄᑦ. ᐱᒃᑯᒍᓱᒃᐳᖓ ᐱᓕᕆᐊᖑᔪᓂᑦ ᐊᑦᑕᓐᓇᖅᑐᒦᖁᓇᒋᑦ ᓴᐳᑎᔭᐅᓯᒪᖁᓪᓗᒋᓪᓗ ᐃᒪᒻᒥᐅᑦ ᐊᕙᑎᖏᑦ.” 

 

ᒪᕆᐅ ᐱᓪᓕᑎᐊᓪ, ᑲᒥᓯᓄ, ᑲᓇᑕᒥ ᓯᑯᓯᐅᖅᑎ 



“ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ ᓄᓇᓕᖓ ᐱᕈᖅᐸᓪᓕᐊᔪᖅ, ᐊᒻᒪᓗ ᑲᔪᓯᓂᐊᖅᑐᒍᑦ ᐱᓕᕆᐊᕆᓂᐊᕐᓗᒋᑦ ᓴᓇᓂᕐᒧᑦ 
ᓄᑖᒧᑦ ᓄᓇᓕᒧᑦ ᐊᒻᒪᓗ ᐃᑲᔪᖅᑎᑦ ᐅᑭᐅᖅᑕᖅᑐᓕᒫᒥ. ᓯᕗᓪᓕᖅᐹᖑᑎᑕᕗᑦ ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᓇᐃᔭᖅᑎᒋᔭᑦᑎᓐᓄᑦ ᐊᒻᒪᓗ ᐃᓄᓐᓄᑦ ᐊᒻᒪᓗ ᓄᓇᓕᓐᓄᑦ ᐱᔨᑦᑎᕋᖅᑕᑦᑎᓐᓄᑦ ᐅᑭᐅᖅᑕᖅᑐᒥ, 
ᑕᒪᒃᑭᒃᑯᑦ ᐃᒪᒥ−ᑕᕆᐅᒥ ᐊᒻᒪᓗ ᓯᒡᔭᒥ. ᓄᕙᖕᓇᒡᔪᐊᖅ-19 ᐋᓐᓂᐊᕐᓇᖅ ᒪᓕᒃᑕᐅᔭᕆᐊᖃᖅᑐᑦ ᐊᑐᖅᑕᐅᔪᑦ 
ᓇᓗᓇᐃᔭᐃᑦᑎᐊᕐᓂᐊᕐᓗᓂ ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᑕᒪᒃᑭᓐᓄᑦ ᐃᖅᑲᓇᐃᔭᖅᑎᒋᔭᑦᑎᓐᓄᑦ ᐊᒻᒪᓗ 
ᐅᑭᐅᖅᑕᖅᑐᒥᐅᑕᓄᑦ. ᐱᒻᒪᕆᐅᔪᑦ ᐱᓕᕆᐊᒃᓴᐃᑦ ᐆᑦᑑᑎᒋᓗᒍ ᕿᓂᖅᑎᑦ, ᐊᕙᑎᓕᕆᓂᕐᒧᑦ ᑭᐅᓂᖅ, ᐊᒻᒪᓗ ᓯᑯᓯᐅᑎᑦ 
ᐃᑲᔪᖅᑐᒋᑦ ᓄᓇᓕᒥ ᐱᖁᑎᓄᑦ ᐅᒥᐊᕐᔪᐊᓕᕆᓂᖅ ᐸᕐᓇᒃᓯᒪᓗᓂ ᐱᔨᑦᑎᕋᕐᓂᕐᒧᑦ ᐊᒻᒪᓗ ᓴᐳᒻᒥᓂᐊᕐᓗᒍ ᐅᑭᐅᖅᑕᖅᑐᒥ ᐃᒪᖏᑦ.” 
 
ᓂᐅᓪ ᐅ’ᕈᑭ ᑐᒡᓕᖅ ᑲᒥᓴᓇ, ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ, ᐅᑭᐅᖅᑕᖅᑐᒥ ᓄᓇᓕᖓ 

 

ᑕᐃᒪᐅᓪᓚᕆᒃᑐᑦ 

ᒫᓐᓇᐅᔪᖅ ᐅᒡᒍᓯ 30, 2021, ᐅᑭᐅᖅᑕᖅᑐᒥ ᐊᐅᓚᔪᑦ ᑎᑎᕋᖅᓯᒪᔪᑦ ᐅᑯᐊ: 

 

• 28 ᓂᐅᕕᐊᒃᓴᓕᕆᓂᕐᒧᑦ ᐃᑲᔪᕐᓂᖅ 
• 9 ᕼᐃᓗ−ᐊᑐᖅᑕᐅᔪᖅ ᓯᑯᒥ ᑐᑭᓯᐊᔾᔪᑎᒃᓴᓄᑦ ᐱᓕᕆᐊᕆᔭᐅᔪᑦ 
• 4 ᐅᑭᐅᖅᑕᖅᑐᒥ ᐊᑐᖅᑕᐅᔪᑦ ᑐᐊᕕᕐᓇᖅᑐᑦ ᐱᔾᔪᑎᖃᖅᑐᑎᒃ ᓴᖅᑭᑎᑕᐅᔪᑦ/ᐱᓕᕆᐊᕆᔭᐅᔪᑦ ᑲᓇᑕᒥ ᓯᒡᔭᐸᓯᒥ 

ᐅᓇᑕᖅᑐᒃᓴᐃᑦ ᕿᓂᖅᑎᓄᑦ ᐊᑐᖅᑕᐅᔪᓄᑦ. 

ᐊᔾᔨ 

 
 

CCGS ᑎᐅᕆ ᕚᒃᔅ ᐃᖃᓗᐃᑦ ᐃᒪᖓ, ᓴᓂᐊᓂ ᐃᖃᓗᐃᑦ, ᓄᓇᕗᑦ ᓯᑯᓯᐅᑎᓄᑦ ᑕᐃᒪᐅᔪᑦ ᐅᑕᖅᑭᔪᑦ. ᐊᔾᔨ: ᐳᕋᐃᔭᓐ ᑕᑐᐃᓂ 

 

ᐃᓚᒋᔭᐅᔪᑦ ᐱᖁᑎᑦ 

• ᐃᓄᒃᑎᑐᑦ ᑎᑎᕋᖅᓯᒪᔪᑦ 

 

ᐃᓚᒋᔭᐅᔪᑦ ᖃᕋᓴᐅᔭᒃᑯᑦ 

• ᐃᖏᕐᕋᖅᑐᓕᕆᔨᒃᑯᑦ ᑲᓇᑕᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᐅᒥᐊᕐᔪᐊᓕᕆᓂᕐᒧᑦ ᓇᓗᓇᐃᒃᑯᑕᖅ 
• ᕿᓂᖅᑎᓄᑦ ᐱᔨᑦᑎᕋᐅᑎᑦ  
• ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᐊᐅᓚᔾᔪᑎᖏᓐᓄᑦ 
• ᐱᒋᐊᕆᑦ ᐱᓕᕆᐊᒃᓴᐃᑦ ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᒃᑯᓐᓂ 
• ᓯᒡᔭᐸᓯᒥ ᐅᓇᑕᖅᑐᒃᓴᐃᑦ ᑲᓇᑕᒥ ᒪᓕᒐᒃᓴᐃᑦ ᐊᐅᓚᓂᕐᒧᑦ ᒪᓕᒃᑕᐅᔭᕆᐊᖃᖅᑐᑦ 
• ᓄᕙᖕᓇᒡᔪᐊᖅ−19 ᐋᓐᓂᐊᕐᓇᖅ ᐊᑐᖅᑕᐅᔪᑦ, ᓄᑖᙳᖅᑎᑕᐅᔪᑦ, ᐊᒻᒪᓗ ᓇᓗᓇᐃᒃᑯᑕᐃᑦ ᑕᕆᐅᒥ 

ᐃᖏᕐᕋᖅᑐᓕᕆᓂᕐᒧᑦ ᑐᓂᔭᐅᔪᑦ ᐃᖏᕐᕋᖅᑐᓕᕆᔨᒃᑯᑦ ᑲᓇᑕᒃᑯᓐᓂᑦ. 

 

https://tc.canada.ca/sites/default/files/migrated/tp_511e.pdf
https://www.ccg-gcc.gc.ca/search-rescue-recherche-sauvetage/index-eng.html
https://ccga-gcac.ca/
https://www.ccg-gcc.gc.ca/careers-carrieres/index-eng.html
https://www.ccg-gcc.gc.ca/publications/index-eng.html#nsop
https://tc.canada.ca/en/initiatives/covid-19-measures-updates-guidance-issued-transport-canada/covid-19-measures-updates-guidance-marine-transportation-issued-transport-canada
https://tc.canada.ca/en/initiatives/covid-19-measures-updates-guidance-issued-transport-canada/covid-19-measures-updates-guidance-marine-transportation-issued-transport-canada


ᖃᐅᔨᒋᐊᕐᕕᒃ: 

ᑭᒃᑯᑐᐃᓐᓇᓄᑦ ᐃᑲᔪᖅᑏᑦ   
ᐃᖃᓗᓕᕆᔨᒃᑯᑦ ᐊᒻᒪᓗ ᑕᕆᐅᖅ ᑲᓇᑕ ᐊᒻᒪᓗ ᑲᓇᑕᒥ 
ᓯᒡᔭᐸᓯᒥ ᐅᓇᑕᖅᑐᒃᓴᐃᑦ 
ᐅᑭᐅᖅᑕᖅᑐᒥ ᓄᓇᓕᖓ 
204-984-4715 
XCA.Media@dfo-mpo.gc.ca  

  

 

ᑲᑎᙵᖃᑕᐅᓂᖅ 

• ᒪᓕᓪᓗᒍ ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ Twitter, Facebook, Instagram ᐊᒻᒪᓗ YouTube. 

• ᐃᓚᒋᔭᐅᓗᑎᑦ ᑎᑎᕋᖅᓯᒪᔪᒃᑯᑦ ᑐᓂᔭᐅᓂᐊᕐᓗᑎᑦ ᑐᓴᒐᒃᓴᓂᒃ ᓴᖅᑭᑎᑕᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐅᓇ ᐊᑐᕐᓗᒍ RSS 

ᖃᕋᓴᐅᔭᒃᑯᑦ. ᑐᑭᓯᐊᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᐃᓚᒋᔭᐅᓂᐊᕐᓗᑎᑦ ᑎᑎᕋᖅᓯᒪᔪᒃᑯᑦ, ᐅᐸᓪᓗᒍ http://www.dfo-

mpo.gc.ca/media/rss-eng.htm.  

 

mailto:XCA.Media@dfo-mpo.gc.ca
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC
http://www.dfo-mpo.gc.ca/media/rss-eng.htm
http://www.dfo-mpo.gc.ca/media/rss-eng.htm

